ԱՄՓՈՓԱԹԵՐԹ
«ՀԱՏՈՒԿ ՔՆՆՉԱԿԱՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ

	1. ՀՀ քննչական կոմիտե
	05.10.2022թ.

	
	N 01/22/101699-2022

	««Հատուկ քննչական ծառայության մասին» օրենքն ուժը կորցրած ճանաչելու մասին» օրենքում լրացում կատարելու մասին օրենքի նախագծի (այսուհետ՝ Նախագիծ) 2-րդ հոդվածում լրացվող 6-րդ մասից առաջարկվում է «՝ համապատասխան դեպոզիտ հաշիվ չունենալու հանգամանքով պայմանավորված՝ ըստ ենթակայության վերջինիս» բառերը հանել, քանի որ ձևավորված իրավաստեղծ պրակտիկայի, ինչպես նաև ոլորտին առնչվող օրենսդրական ակտերի համաձայն՝ նորմատիվ իրավական ակտի նախագծի հիմնավորման մեջ են առավել մանրամասն ներկայացվում այն հանգամանքներն, որոնցով պայմանավորված է օրենքի ընդունումը, ուստի նման լրացուցիչ հիմնավորումներ ներկայացնելու անհրաժեշտությունը բացակայում է: 
	Ընդունվել է
Նախագծում կատարվել է համապատասխան փոփոխություն:

	2. ՀՀ հակակոռուպցիոն կոմիտե
	06.10.2022թ.

	3. 
	N 18-9100գ-22

	2021 թվականի հոկտեմբերի 23֊ին գործունեությունը դադարեցրած Հատուկ քննչական ծառայության դեպոզիտային հաշվում մնացած միջոցների բաշխման կապակցությամբ ՀՀ արդարադատության նախարարության կողմից մշակված նախագծով նախատեսված առաջարկն ամբողջությամբ ընդունելի է համարվում:
Այնուամենայնիվ, հարկ է նշել, որ բացի ««Հատուկ քննչական ծառայության մասին» օրենքն ուժը կորցրած ճանաչելու մասին» օրենքի նախագծով առաջարկված լրացումից, առաջարկվում է նաև օրենքով կամ ՀՀ կառավարության որոշմամբ սահմանել կոնկրետ լիազոր մարմին (օրինակ' ՀՀ ֆինանսների նախարարություն), որը կկազմակերպի դեպոզիտային հաշվում առկա միջոցների բաշխումը: Պետք է նկատի ունենալ այն հանգամանքը, որ այդ միջոցները կուտակված են դեռևս 2008 թվականից առաջ մինչև Հատուկ քննչական ծառայության գործունեությունը և  կարող են առնչություն ունենալ ոչ միայն այս պահին տարբեր նախաքննական մարմիններում քննվող քրեական գործերին (վարույթներին), այլև տարբեր ժամանակահատվածներում վարույթը կասեցված, կարճված կամ մեղադրական եզրակացությամբ դատարան ուղարկված, ինչպես նաև մինչև 2021 թվականի հոկտեմբերի 23-ը Հատուկ քննչական ծառայությունից այլ քննչական մարմիններ ուղարկված գործերին, որոնց նկատմամբ, ըստ էության, ներկայումս գործող նախաքննական մարմինները իրավասություններ չունեն: Հաշվի առնելով վերոգրյալը' անհրաժեշտություն կառաջանա որոշակի ժամանակահատվածի ընթացքում այդ հաշվի միջոցների տնօրինման տարբեր առիթների' դիմումների, որոշումների, դատավճիռների դեպքում լուծել միջոցների բաշխման հարցերը նաև հետագայում:
	Մասամբ է ընդունվել
Առաջարկվել է օրենքով կամ ՀՀ կառավարության որոշմամբ սահմանել կոնկրետ լիազոր մարմին (օրինակ՝ ՀՀ ֆինանսների նախարարություն), որը կկազմակերպի դեպոզիտային հաշվում առկա միջոցների բաշխումը: Նշված առաջարկի մասով առաջին հերթին կարևոր է հաշվի առնել Ֆինանսների նախարարության դիրքորոշումը՝ հաշվի առնելով նաև վերջինիս իրավասությունների շրջանակը: Տվյալ դեպքում Ֆինանսների նախարարությունը 12.10.2022 թվականի թիվ 01/12-2/17770-2022 գրությամբ Արդարադատության նախարարություն մուտքագրված դիրքորոշմամբ հայտնել է, որ այդ առաջարկը համարում է անընդունելի, քանի որ նպատակահարմար է վերոնշյալ դեպոզիտ հաշվին կուտակված միջոցների տնօրինումը վերապահել այնպիսի մարմնի, ով ունի տնօրինման համար հիմք հանդիսացող փաստական հանգամանքների գնահատման փորձ և կարողություններ:
Միևնույն ժամանակ, հաշվի առնելով այն, որ ըստ ներկայացված տեղեկատվության՝ դեպոզիտային հաշվում կուտակված միջոցները կարող են առնչություն ունենալ ոչ միայն այս պահին տարբեր նախաքննական մարմիններում քննվող քրեական գործերին (վարույթներին), այլև տարբեր ժամանակահատվածներում վարույթը կասեցված, կարճված կամ մեղադրական եզրակացությամբ դատարան ուղարկված, ինչպես նաև մինչև 2021 թվականի հոկտեմբերի 23-ը Հատուկ քննչական ծառայությունից այլ քննչական մարմիններ ուղարկված գործերին, որոնց նկատմամբ, ըստ էության, ներկայումս գործող նախաքննական մարմինները իրավասություններ չունեն, ««Հատուկ քննչական ծառայության մասին» օրենքն ուժը կորցրած ճանաչելու մասին» 2021 թվականի մարտի 24-ի թիվ ՀՕ-163-Ն օրենքի 2-րդ հոդվածը լրացվել է հետևյալ ձևակերպմամբ 7-րդ մասով՝ Հատուկ քննչական ծառայության համար բացված դեպոզիտային հաշվում առկա այն միջոցները, որոնք չեն առնչվում սույն հոդվածի 4-րդ և 5-րդ մասերով նախատեսված՝ փոխանցվող գործերին, ենթակա են փոխանցման Հայաստանի Հանրապետության դատախազության՝ քրեական գործերով պատճառված վնասի վերականգնման համար բացված դեպոզիտ հաշվին:: 


	4. ՀՀ ազգային անվտանգության ծառայություն

	10.10.2022թ.

	5. 
	N 8/9396

	Ազգային անվտանգության ծառայությունը առաջարկություններ և դիտողություններ չունի:
	

	6. ՀՀ ֆինանսների նախարարություն
	12.10.2022թ.

	7. 
	N 01/12-2/17770-2022

	Հարկ է նկատել, որ ՀՀ փոխվարչապետ Մհեր Գրիգորյանի 23.09.2022թ. թիվ 02.1/02.6/31385-2022 հանձնարարականի շրջանակներում ներկայացված ՀՀ արդարադատության նախարարության 02.08.2022թ. թիվ /10.0.1/33463-2022 գրությամբ բարձրացված խնդրի և նույն գրությամբ ներկայացված ուղղություններով օրենսդրական կարգավորման առնչությամբ ՀՀ հակակոռուպցիոն կոմիտեն 27.09.2022թ. թիվ 18-8939գ-22 գրությամբ առաջարկել է դեռևս 2008 թվականից առաջ՝ մինչև ՀՀ հատուկ քննչական ծառայության գործունեության դադարելը ծառայության դեպոզիտ հաշվին կուտակված միջոցների տնօրինման տարբեր առիթների դեպքում լուծել նաև այդ միջոցների հետագա բաշխման հարցը, ինչպես նաև այդ միջոցների բաշխումը կազմակերպելու համար լիազոր մարմին սահմանել ՀՀ ֆինանսների նախարարությանը:
Այս կապակցությամբ առաջարկում ենք Նախագծով սահմանել, որ վերոնշյալ դեպոզիտ հաշվին կուտակված միջոցների տնօրինման դեպքում այդ հաշվում կրկին միջոցներ առկա լինելու դեպքում դրանք ենթակա են փոխանցման ՀՀ դատախազության՝ քրեական գործերով պատճառված վնասի վերականգնման համար բացված դեպոզիտ հաշվին:
Անդրադառնալով նշված միջոցների բաշխումը կազմակերպելու համար ՀՀ ֆինանսների նախարարությանը լիազոր մարմին սահմանելու վերաբերյալ ՀՀ հակակոռուպցիոն կոմիտեի առաջարկին՝ ապա հայտնում ենք, որ այդ առաջարկը համարում ենք անընդունելի, քանի որ նպատակահարմար է վերոնշյալ դեպոզիտ հաշվին կուտակված միջոցների տնօրինումը վերապահել այնպիսի մարմնի, ով ունի տնօրինման համար հիմք հանդիսացող փաստական հանգամանքների գնահատման փորձ և կարողություններ:
	Մասամբ է ընդունվել 
««Հատուկ քննչական ծառայության մասին» օրենքն ուժը կորցրած ճանաչելու մասին» 2021 թվականի մարտի 24-ի թիվ ՀՕ-163-Ն օրենքի 2-րդ հոդվածը լրացվել է հետևյալ ձևակերպմամբ 7-րդ մասով՝ Հատուկ քննչական ծառայության համար բացված դեպոզիտային հաշվում առկա այն միջոցները, որոնք չեն առնչվում սույն հոդվածի 4-րդ և 5-րդ մասերով նախատեսված՝ փոխանցվող գործերին, ենթակա են փոխանցման Հայաստանի Հանրապետության դատախազության՝ քրեական գործերով պատճառված վնասի վերականգնման համար բացված դեպոզիտ հաշվին:: 


	8. ՀՀ պետական եկամուտների կոմիտե
	17.10.2022թ.

	9. 
	N 01/11-1/72847-2022

	««Հատուկ քննչական ծառայության մասին» օրենքն ուժը կորցրած ճանաչելու մասին» օրենքում լրացում կատարելու մասին օրենքի նախագծի վերաբերյալ դիտողություններ և առաջարկություններ չունենք:
	

	10. ՀՀ գլխավոր դատախազություն
	07.11.2022թ.

	11. 
	N 01/20.2/15851-2022

	ՀՀ գլխավոր դատախազությունում կատարված ուսումնասիրությունների ընթացքում պարզվել է, որ պետությանը և համայնքին պատճառված վնասի վերականգնման գործընթացում առաջանում են որոշակի խնդիրներ, որոնք որոշակի խոչընդոտներ են ստեղծում վերականգնված գումարները տնօրինելիս և հաշվառելիս:
Մասնավորապես, ուսումնասիրությամբ պարզվել է, որ ՀՀ իրավասու մարմիններում քննվող քրեական գործերով պետությանը կամ համայնքին պատճառված վնասը վերականգնվում է ՀՀ քննչական կոմիտեի, հատուկ քննչական ծառայության, դատախազության դեպոզիտային, պետությանը պատճառված վնասի վերականգման ՊԵԿ միասնական հաշվեհամարներին: Որոշ դեպքերում պատճառված վնասը վերականգնվում է այն կազմակերպության հաշվեհամարին, որին հանցագործությամբ պատճառվել է վնասը (օր.՝ տարբեր ՊՈԱԿ-ներ՝ դպրոցներ, բժշկական կենտրոններ և այլն), իսկ հաճախ մեկ նախաքննական մարմնում քննվող քրեական գործով պատճառված վնասը վերականգնվում է մեկ այլ նախաքննական մարմնի դեպոզիտային հաշվեհամարին: Հիշյալ խնդիրները ներկայացվել են ՀՀ վարչապետի աշխատակազմ, ինչի արդյունքում քրեական գործերով պետությանը կամ համայնքին պատճառված վնասների վերականգնումը համապատասխան բյուջեներ արդյունավետ հաշվառելու, ինչպես նաև նշված ոլորտում ծագած իրավահարաբերությունների նկատմամբ պատշաճ հսկողական կամ վերահսկողական գործառույթներ իրականացնելու ընթացքում ծագած խնդրի լուծման նպատակով ՀՀ վարչապետի՝ 2021 թվականի հունվարի 19 ի թիվ 40-Ա որոշմամբ ստեղծվել է աշխատանքային խումբ:
2022թ. նոյեմբերի 1-ին ՀՀ գլխավոր դատախազի մոտ տեղի է ունեցել քննարկում աշխատանքային խմբի անդամների մասնակցությամբ, որի ընթացքում սկզբունքային համաձայնություն է ձեռք բերվել առ այն, որ քրեական գործերով մինչդատական վարույթի փուլում պետությանը և համայնքներին պատճառված վնասների վերականգնման նպատակով վճարված գումարների միասնական հաշվառում և արդյունավետ տնօրինում ապահովելու համար անհրաժեշտ է սահմանել, որ նշված գումարները 2023թ. հունվարի 1-ից վճարվեն պետությանը պատճառված վնասի վերականգման ՀՀ ֆինանսների նախարարության կողմից վարվող մեկ միասնական գանձապետական հաշվեհամարին, իսկ գույքի արգելադրման և որպես գրավ մուծված գումարները ՀՀ դատախազության դեպոզիտ հաշիվ: Նույն տրամաբանությամբ՝ ՀՀ դատախազության, նախկին ՀՀ հատուկ քննչական ծառայության, ՀՀ քննչական կոմիտեի կողմից վարվող դեպոզիտային հաշիվներում, ՀՀ ֆինանսների նախարարության հաշվեհամարում առկա գումարները, ՀՀ կենտրոնական բանկում ի պահ հանձնված գումարները և ՀՀ ազգային անվտանգության ծառայության քննչական դեպարտամենտում քննվող գործերով վերականգնված և փաստացի ՀՀ ազգային անվտանգության ծառայությունում գտնվող՝ վնասների վերականգնման նպատակով դեպոզիտային հաշիվներին վճարված գումարները մինչև 2023թ. հունվարի 1-ը ենթակա են փոխանցման պետությանը պատճառված վնասի վերականգման մեկ միասնական գանձապետական հաշվեհամարին, իսկ նախաքննական մարմինների դեպոզիտ հաշիվներին առկա՝ գույքի արգելադրման կամ որպես գրավ փոխանցված գումարները ենթակա են հաշվանցման ՀՀ դատախազության դեպոզիտ հաշվին:	ՀՀ գլխավոր դատախազի կողմից տրվել են նաև համապատասխան հանձնարարականներ՝ հիշյալ հայեցակարգային մոտեցումը կյանքի կոչելու նպատակով: Հիմք ընդունելով վերոգրյալը՝ առաջարկում եմ առժամանակ ձեռնպահ մնալ ներկայացված նախագծի ընդունումից կամ այն հանել շրջանառությունից:
	Չի ընդունվել
Հարկ է նշել, որ սույն նախագծի մշակումը նախաձեռնվել է՝ ի կատարումն փոխվարչապետ Մ. Գրիգորյանի 28.09.2022 թվականի թիվ /02.6/32009-2022 հանձնարարականի, ինչպես նաև 29.07.2022 թվականին կայացած՝ Պետաիրավական նախարարական կոմիտեի նիստի թիվ ԿԱ/181-2022 արձանագրության 1-ին կետի: Բացի այդ, նշված նախագիծը կարծիքի է ուղարկվել շահագրգիռ մարմիններին, այդ թվում՝ Քննչական կոմիտե, Հակակոռուպցիոն կոմիտե, Ազգային անվտանգության ծառայություն, Պետական եկամուտների կոմիտե, որոնք դրական դիրքորոշում են հայտնել նշված նախագծի ընդունման կապակցությամբ:
Միևնույն ժամանակ, ներկայացված գրությամբ թեև նշվում է, որ տրվել են հանձնարարականներ՝ աշխատանքային խմբի քննարկման արդյունքում ձևավորված մոտեցումը կյանքի կոչելու ուղղությամբ, պարզ չէ, թե երբ է կյանքի կոչվելու նշված նախաձեռնությունը, իսկ ստեղծված իրավիճակը պահանջում է արագ լուծում, որպիսի պայմաններում նախագծի ընդունումը քննարկվող դեպքում անհրաժեշտություն է: Ավելին, հարկ է նշել, որ խոսքը վերաբերում է ոչ միայն այս պահին տարբեր նախաքննական մարմիններում քննվող քրեական գործերին (վարույթներին), այլև տարբեր ժամանակահատվածներում վարույթը կասեցված, կարճված կամ մեղադրական եզրակացությամբ դատարան ուղարկված, ինչպես նաև մինչև Ծառայության գործունեության դադարումը Ծառայությունից այլ քննչական մարմիններ ուղարկված գործերին, որոնց նկատմամբ, ըստ էության, ներկայումս գործող նախաքննական մարմինները իրավասություններ չունեն, որպիսի պայմաններում նախագծով լուծում է տրվում ոչ միայն Հատուկ քննչական ծառայությունից այլ քննչական մարմիններ փոխանցված գործերի մասով հատուկ քննչական ծառայության համար բացված դեպոզիտային հաշվում առկա միջոցների բաշխման հարցին, այլև բաշխվում են նշված դեպոզիտային հաշվում առկա այն միջոցները, որոնք չեն առնչվում նախաքննության փուլում գտվող փոխանցվող գործերին:




